
1.0 UUKTUUTIGHAQ  
 

Qulliq Alruyaktuqtunik Ikumadjutiit (QEC), auladjutiliqiyiuvlutik, piyughauyut maliklugu 

Ilangani 12 (1) uumani Igluin Auladjutitigun Akitutilaanginnut Katimayiit Maligaq (Maligaq), 

angiktaukuvlugu Ministanganut QEC-kut (Minista), hivuagut havaliqtinnagu akikhanik 

akiliktakhanikluunniit. Munaqhiyuq Minista inmi piyukhaq ataani naunaitkutaani 

12(2)Maligami,qiniqtughaq uqaudjihimayainik hapkua Ihivriuqtiit Katimayiit(URRC) uvani 

ikumadjutikkut apighilutik akiinun.  

 

Titiraqhimayuq ubluani Apitilirvia 1, 2017, QECtkut apikhiyut hapkununga Ministamun 

munaqhiyuq QECtkunik, apikhuibluni angirutmik haffumunga Akiliktutikhait Aulavikhaat(FSR) 

utiqtughamik uuminga 5.41sat per kwh., hamanga Tattiarnaqhilirvia 1, 2017 uumunga 

Qiqaiyalirvia 31,2018. Titiraqhimayuq Apitilirvia 5, 2017 Minista piyumayuq 

qanugiliugutighaanik hapkunanga URRCtkunin pitiaqhugu uuktuut.  

 

 

2.0 KANGIQHIDJUTIT 

Taapkuat tahamaniittut pauwaliqinikkut akitutilaangit angiqtauhimayut atuliqhutik 

Qiqaiyarluarvia 1, 2014, malikhugit Ministanin Pitquitjutainnin upluqaqtumi Qiqaiyarluarvia 30, 

2014, ilaupluni QEC-kut 2014/15 Havagutikhaq I Tamainnut Akitutilaanginni Uukturutimi 

(GRA). Uqumaitilaaqtauhimayut urhuyuani akitutilaangani ihumagiyauyuq imaatut $1.10 

atauhirmi litre-mi (uqumaitilaaqtauhimayut tamainni nunallaani) iliuraqhimayut tahamaniitnun 

tunngavigiyauyuni akitutilaanginni tautuktitaa Ubluiqtirvia 30, 2014 titiraqhimayuq Nunalingni 

Kavamatkunillu Pivikhaqautikkut Havakvianin (CGS) mikhaagut urhuyuat akiinni 

aallanuqtirnirni ukununga QEC-kunnun. 

 

Tadja uukturuti uumunga FSR utiqtiffaarutikkut ikayuutikhamiq taimaa 5.41 cents atauhiqmut 

kWh, atulirluni Tattiaqnaqhilirvia 1, 2017-min talvunga Qiqaiyarvia 31, 2018-mun. Tamna 

urhuqyuangit akikhangit angirutikhangit iniqtiqhimayuq ilagiyainik talvani Uuktuutikharnik 

naunairutikharnik tamna GRAnik hivunikharnik naunaiqhimayuq urhuqyuakhangit akikhangit 

taima $1.10 nik ilitaanik taima ublugiluangit hivunikhangit urhuqyuangit akikhangit, talvuuna 

mikhaatigun Tattiarnaqhilirvia 1, 2017mi talvunga Qiqaiyalirvia 31, 2018mun; QEC-kut 

tukhiqpakhimayut maningnik utiqtukharnik talvanga urhuqyuakhangit akikhanik 

katitiqhimavakhimayut talvuuna akiliuhiarutikkut aulavikharnik akikhaluagiyaingitlu, talvunga 

akiliktuihimayunun talvuuna FSRnik utiqtukharnik akikhangit alruyaqtuutikhatigun. Tamna 

FSRnik utiqtukharnik akikhangit alruyaqtuutikharnik taima 5.41 siakharnik kWh-nik 

himautiniaqtun tamna FSR-nik utiqtukharnik akiliktainik alruyaqtuqtunik taima 8.23  kWh-nik 

taima aulaliqhimaliqtuq talvanga Qitiqqautiyuq1, 2017mi Apitilirvia 30, 2017mun. 

 

Uumani uuktunmi, Kuapuriisitkut tukhiqtuq angirutimik uumani 5.41 cents atauhirmi kWh FSR 

utiqtiffaarutikkut ikayuutikhamiq tatjakaffumi utiqtiffaaqtaarnikkut tunnganiqarluni, atulirluni 

Tattiarnaqhilirvia 1, 2017.  

 

URRC-kut katimavaktuq uqautigiyumaplugu uukturuti taimaalu, titiraqhimanikkut upluqaqtumik 

Apitilirvia 15, 2017 pitquitjutiqaqtuq angirutikhamik uuminnga tatjakaffukmi FSR 

utiqtiffaarutikkut ikayuutikhamiq taimaa 5.41 cents atauhirmi kWh talvannga Tattiarnaqhilirvia 

1, 2017 talvunga Qiqaiyalirvia 31, 2018, tunnganiqarhuni hivulliinni ihivriurhinirni uumani 

uukturutimi pininganinlu tamaat URRC-kunnit ihivriurhinirmik uumani uukturutimi. URRC-kut 

ihumaliuqtut atuqtipkailirniq uuminnga FSR utiqtiffaarutikkut ikayuutikhamiq nakuuniqaqtuq 

inungnun aajikkiikniqarhunilu aulapkainingani akitutilaanginni aajikkiikniqarnikkut taimainnun 

atuqpaktunun.  

 

Talvani pitquitjutaani URRC-kut qulaani, taamna Minista munariyalik URRC-kunnun 

angiqhimayaa FSR utiqtiffaarutikkut ikayuutikhamiq taimaa 5.41  cents atauhirmi kWh 

aturlirluni Tattiarnaqhilirvia 1, 2017 imaatut tadjakaffumi utiqtiffaaqtaarnikkut tunnganiqarluni 

maliklugu Ilanganun 12.1.(1) uvani URRC Maligaqmi uqarhimayuq:  “alvani uqautjiyiningit 

Ihivriuqtiit Katimayiit tukhiqtaukpat ataani iluani-ilangani 12(2), Ihivriuqtiit Katimayiit 

pitquittaaqtut atuqtipkailirnirmik uuminnga tatjakaffumi akitutilaamik akiliqtakhamikluunniit 

kihiani pitquitjuti tuniyaukpat ataani ilangani 16-mi, unalu Minista Ihivriuqtiit Katimayiinni 

angiqtaaqtaa tukkuaqtauhimayuq aulatjutiliqiyiuplutik atuqtipkailirlugu pitquyauhimayuq 

tatjakaffumi akitutilaamik akiliqtakhamikluunniit.” 

3.0 HAVAUHIGHAA 
 

Naunaitkutmi 13. (1.1) talvani Maligaqmi tunihimaaqtun taima: 

Talvani, ihumaginingani Ihivruiqtiit Katimayiit, taamna uukturuti tukhiqtauyumun 

akitutilaamik akiliqtakhamikluunniit mikkauyuq uukturutim, Ihivruiqtiit Katimayiit 

unniutiyukhaq munariyalikmun Ministamun iluani 90-ni upluni piningani munariyaliup 

Ministaup tukhirutaanik uqautjiyihanik ataani iluani-ilangani 12(2) 

 

Ihivriuqhiningani QEC-kut uukturutaani, URRC-kut ihumaliuqhimayut pitjutilugu una FSR 

uukturuti taimaatut mikkauyuq uukturuti.  

 

URRC-kut pipkaiyut ilitturipkaitjutikhamik Uukturutimi titiraqtauhimaluni uvani Nunavut 

News/North, Nunatsiaq News uvanilu Nunatsiaq qaritauyakkuurutikkut talvani tatqiqhiutaani 

Apitilirvia 2017.   

 

Ihumagiyut ilauqatigiiktun tuniyauhimavaktun hanaqitjutikharnik tuniyaangat titiraqhimayunik 

tukhitjutikharnik ihumagiplugu Uuktuutikhangit talvuuna Tattiarnaqhilirvia 13, 2017mi. 

Tuyuutiqangittuq titiqanik Ntikittuqangittunillu. 

 

QEC kiuyuq ilitturipkainikkut tukhirutinun tuniyauhimayut URRC-kunnin mighaagut 

uukturutikkut uvani Tattiarnaqhilirvia  27. 2017. 

 

URRC-kut ihumaginiaq talvuuna iluaniittuq uumani unniudjutimi. 

4.0 IHUMAGIYAUNIQ UUKTUUTIKHARNIK 
 

QEC-kut tunihimaaqtun, ilagiyainik uuktuutikharnik, aulavikharnik naitumik naunairutiqaqtun 

hivunikhangit tatqikhiutim piqaqtun talvani Urhuqyuakhat Auladjutikharnik Maniktaqvikhangit 

talvuuna Qiqaiyalirvia 31, 2018mi naunairutiqaqtun taima katitiqhimayut talvuuna 

tukhiqtauhimayut utiqtiqtukharnik alruyaqtuutikharnik. QECtkut uqaqhimayut 

naunaitkutikhangit nallaumayut uukuninga naunairutingnik ihumagiyainiklu; 

 

Angiyunut Urhuryuanut uvalu Akiit: Hivuagut agyaqtauyut aktilaangit nungutilugu 

Taaqhivalirvia 2017 uvalu atuqtauyughat ughuqyuat agyaqtauyut haffumani 2017 

pihimalugit 2016min agyaqtauhimayut. Angiyut ughuqyuat atuqtauyughat akiit 

pihimayut kangiqhidjutinik tuniyauyut hapkunanga Urhuqyualiqiyut Havakviat 

hapkununga Nunalingni Kavamatkunnilu Pivikhaqautikkut (CGS) Kavamatkut 

Nunavunmi. 

Naunaiyaqtauhimayut Ughuqyuat Akiit: Naunaiyaqhimayut urhuryuani akiit uvunga 

Taaqhivalirvia 2017 pihimayut akiit atuliqlutik Ubluqtuhivia 30, 2017 tuhaqtitauyut 

Kavamatkunin Nunavunmi. Aalanguqtughamik ihumagiyaqangitut akiinik ughuqyuat 

tatqiqhiutini hamanga Niqiliqivik 2017 hamunga Qiqaiyalirvia 2018mun. 

Urhuryuat Amigaitilaanga: Urhuqyuakhangit akikhangit naunaiqhimayut 

uqumaitilaanganik aulahimayut urhuqyuangit akikhait nallaumayut urhuqhait 

katitiqhimayut talvani avuhimayutlu tamaat urhuqyuahat niguaqtauyukharnik 

urhuqyuanganik aulayukharnik nunalaanun. 

Niuvvanikkut Naunaiqhimayutlu: Ihumagiyauluaqtut hamunga Taaqhivalirvia 2017 

uvalu qanganuamin auladjutait uvalu niuvaanikkut atuqtauyunik. 

 

QECtkut uqaqtut, “aalanguqtiqniaq utiffaagutinun ikayuutinik pidjutiqaqtut iniqtiqniatigut 

utiqnianun Iqalungni ihumagiyauyut ughuqyuat akiinik ihuaqhaqtauhimayut ilauyut uvani 

tadjamin ughuqyuatigut ikayuutinun [tadja ikayuut ilauyuq hulaqutaanun utiqtiqniinun 

ihuqhaqhimayumun imaa$1.06 miliataala nungutilugu Apitilirvia 30, 2017]; tadja uuktuut 

pidjutiqaqtuqlu hulaqutinun nigiuktauyumun akituqyuumiyughamun uvani 2017mi angiyut 

ughuqyuat akiit aadjiliugutigiblugu 2016 akiit”. 

 

QECtkut uqaqtut, “ihumagiyauyuq utiffaaqtughaq ikayuut ima 5.41 sat/kWh kihiqtagauhimayuq 

tugaangablugu aadjikiigiangani pitumik nungutpat Qiqaiyalirvia 31, 2018, pihimablugu ikayuutit 

atuqtauliqtut uvani Tattiarnaqhilirvia 1, 2017. QECtkut nigiuliqtut uiffaagutmik atuqtilugu tamna 

nungutpat Qiqaiyalirvia 31, 2018”. 

QECtkut uqaqtut tamna “nigiuktauyuq ughuqyuatigut ikayuutit utiqtughamun 

naamavyangniaqtuq $39.75 attatuhiq tatqiqhiut (ilaliutihimayuq GSTnga) kavamaungitunun 

inungnun atuqtunun 700 kWh/tatqiqhiutmi, aadjiliugutigilugu utiqhimayuq $60.5 attauhiq 

tatqiqhiut atuqtauyumun ikayuut. Ilakunganik aalanguqtiqnia haffumunga ikayuutmun $20.74 

akituqyuumiyuq tatqiqhiutini akiligahani akiliqtuiyunun atuqtunun 700kWh attatuhiq tatqiqhiut. 

 

URRC-kut ihivriuqhimayaa QECtkut naunaiyarutaa uvani FSR utiqtiffaarutikkut ikayuutikhamiq 

naamaginiqaqtullu qanuriliurutit naunaiyarutillu atuqtauyut ihuaqtut aajikkiikniqaqtullu 

kingulliinni atuqpaktainni.  

URRCtkut inirutikkut uqaqtut taamna utiqtiffaarutikkut ikayuutikhamiq tukhiqtauhimayuq 

uvunga Tattiarnaqhilirvia 1, 2017-min uvunga Qiqaiyalirvia 31, 2018-mun ihuaqtuq inungnunlu 

nakuuniqarnirmun.  

5.0 URRCTKUT PITQUYAIT 
 

1. Naunaitkutaa 13 (1) Maligaq uqaqhimayuq: 

Ihivriuqtiit Katimayiit, uniudjuqtughat uumunga munaqhiyumun Ministamun uqaqhimayuq 

pitquyauyuq imaa: 

 

a) tamna ayungnautigiyain tukhikhimayunut akikhainut akiliktakhainutluuniit 

aulgiaqaqtuq, 

b) ayurhautinga uumunga uukturumayangitnik akinga taaksikhamikluuniit 

pipkaitjutauhimaittukhaugaluaq, unaluuniit 

c) aatla akinga taaksikhamikluuniit naunaiqhimayuq ukunanit Ihivriuqtut Katimayit 

pipkaitjutauyukhaugaluaq 

 

Malikhugit ukuat qulaani URRC-kut pitquiyut urhuryuakkut utiqtiffaarutikkut ikayuutikhaq 

imaatut 5.41 cents atauhirmi KWh angiqtauyukhaq QEC-kunnun, hivitunirmi Tattiarnaqhilirvia 

1, 2017-min uvunga Qiqaiyalirvia 31, 2018-mun.  

 

2. Piittuq uumani Unniutimi ihuirutaulimaittuq URRCtkut ihumagiyamingnut aallanun 

hunaliqaaknun pitjutikhanun QECtkut. 

 

 

 

PITJUTIGIPLUGIT IGLUIN AULATJUTITTIGUN AKITUTILAANGINNUN 

KATIMAYIIT NUNAVUNMI 

      Ublua: Hikutirvia 6, 2017 

      Tony Rose, URRC Ikhivautalik 

           

 


